
Libër Kujtimi i Kosovës, Viti 1998

vitit 1998, që të dy aderuan në UÇK. Ca­
ni ka rënë në betejë me forcat serbe, e ci­
la u zhvillua më 19.09.1998 në Strellcin e 
Ulët/Donji Streoc. U varros në varrezat e 
këtij fshati në datën 21.09.1998. 
Burimet: deklarata A. B, FDH-12258; J. Mar­
tinsen, Regjistri.., FDH-26092; H. Hasani, 
Dëshmorët.., FDH-25596. 

Naim (Hysen) Tolaj
(6.06.1960, shqiptar nga Pobërgja/Pobrđe, 
komuna e Deçanit/Dečani, zdrukthëtar, tre 
fëmijë) 

Naimi me bashkëshorten Begijen, fëmijët 
dhe të ëmën e braktisën shtëpinë familja­
re më 29.05.1998, kur forcat serbe iu afruan 
Pobërgjës/Pobrđe. U strehuan te farefisi në 
Irzniq/Rznić, ndërkaq më pas kaluan në 
Llukën e Epërme/Gornja Luka. Në datën 
29.09.1998, Naimi ka shkuar në Beleg për 
një vizitë te motra Nushe. Nga mesdita u 
nis për në Pobërgjë/Pobrđe dhe nga ai çast 
atij i humbët çdo gjurmë. Familjarët kanë 
mësuar nga një banor nga Belegu/Beleg 
se një grup i maskuar i policëve ia kishte 
ndërprerë rrugën Naimit në afërsi të urës 
së Belegut/Beleg, e kishte futur në xhip dhe 
e ka çuar në drejtim të panjohur. Familjarët 
e Naimit u interesuan në stacionin policor, 
por pa sukses. Pas lufte, një burrë nga rret­
hina e Klinës/Klina e ka njoftuar familjen 
se kishte biseduar me Naimin në muajin 
qershor të vitit 1999 në burgun e Leskocit. 
Megjithatë, për fatin e Naimit ende nuk di­
het asgjë. Rasti i zhdukjes së Naimit është 
i regjistruar në evidencën e KNKK-së dhe 
lënda e tij e mban numrin BLG-801599-01.
Burimet: deklarata B.T, FDH-18686; deklara­
ta G.G, FDH-6725; deklarata T.B, FDH-6726; 
deklarata T.B, FDH-6287; KNKK, Persona 
të zhdukur.., FDH-9795; FDH, Që njerëzit ti 
mbajnë në mend njerëz, pyetësor, FDH-31815.

Burhan (Maxhun) Dërvishaj
(21.12.1980, shqiptar nga Irzniqi/Rznić, komu­
na e Deçanit/Dečani, pjesëtar i UÇK-së) 

Ekrem (Zekë) Lulaj
(8.05.1981, shqiptar nga Broliqi/Brolić, komuna 
e Pejës/Peć, pjesëtar i UÇK-së) 	

Burhani dhe Ekremi kanë qenë pjesëtarë të 
UÇK-së. Në fillim të angazhimit të tij us­
htarak, Burhani i organizonte trajnimet e 
ushtarëve të rinj. Ekremi ka qenë pjesëtar 
i UÇK-së në fshatin e tij. Ka shkuar di­
sa herë në Shqipëri për të bartur armati­
me për UÇK-në. Në datën 14.10.1998, 
Burhani dhe Ekremi ishin në përcjellje të 
refugjatëve që u largonin nga Kosova për 
në Shqipëri. Te vendi i quajtur Qafa e Mi­
lishecit/Miliševačka vrata [Miliševac/Mi­
lishec], ata zhvilluan një betejë me forcat 
serbe. Që të dy e humbën jetën në këtë 
betejë. Sot, Burhani prehet në Varrezat e 
Dëshmorëve të Luftës në Irzniq/Rznić. 
Burimet: KMDLNJ, Buletini, num. 9, tetor-
dhjetor 1998, 134, FDH-23857; H. Hasani, 
Dëshmorët.., FDH-25596; J. Martinsen, Regji­
stri.., FDH-26092.

Aleksandar (Lazar) Dražeta
(10.06.1974, serb nga Prishtina/Priština, 
pjesëtar i UJ-së)

Aleksandri e ka mbaruar akademinë ushta­
rake, drejtimi i këmbësorisë. Si nëntoger, ka 
qenë në përbërje të Brigadës së 125 të Mo­
torizuar të UJ-së. Ishte në krye të një togu. 
Ka gjetur vdekjen te postblloku ushtarak të 
Gjeravicës/Đeravica më 25.10.1998.
Burimet: KKMKRFJ, Personat.., FDH-10832; 
SV SRJ, Junaci otadžbine, 24; USCG KGDH, 
Regjistri.., FDH-8817.

Murat (Xhemajl) Haxhosaj
(7.04.1942, shqiptar nga Prekolluka/Prekoluka, 
komuna e Deçanit/Dečani, bujk)

Murati ka qenë pjesëtar i policisë lokale. 
Në datën 13.11.1998, nga ora 18:00, në 
shtëpinë e Muratit në fshatin Prekollukë/
Prekoluka erdhën katër pjesëtarë të UÇK-
së. E kanë marrë jashtë Muratin dhe të bi­
rin Rasimin. Në dalje të fshatit, afro 200 
metra larg shtëpisë së tyre, ata kanë shtënë 
mbi Rasimin nga pushka automatike dhe e 
kanë plagosur rëndë. Muratin e çuan pak 
më larg dhe mbi të kanë shtënë, po ashtu, 
nga pushka automatike. Murati u qëllua 
me dhjetë plumba. Ka mbetur i vdekur në 
vend. Policia e ka çuar trupin e tij në mor­
gun e Gjakovës/Đakovica. 


